
GOUVÈNÈ CUOMO PREZANTE PWOSEDI SENPLIFYE POU BAY REZILTA ELEKSYON EPI ANKOURAJE 

NOUYÒKÈ ALE VOTE 

 

Yon Lwa ki Fenk Siyen Pèmèt Konsèy Elektoral Konte yo Bay Rezilta Pi Rapid ak pi Egzak 

 

Gouvènè Andrew M. Cuomo te bay detay jodi a sou refòm ki fenk fèt nan pwosedi nwit eleksyon an pou 

konsèy elektoral konte (BOE) yo swiv lè biwo vòt ap fèmen epi lè yap bay dekont eleksyon ki poko 

ofisyèl. Nan kòmansman ane a, Gouvènè Cuomo te siyen yon lwa kap aplike jounen jodi a pou amelyore 

pwosedi sa yo grasa otorizasyon yo bay pou itilize aparèy memwa pòtab  (PMD) pou ranmase ak 

transmèt rapò ki pa ofisyèl bay BOE yo, san konte lòt mezi.  

 

“Jodi a Nouyòkè prale nan biwo vòt yo pou egzèse youn nan dwa pi fondamantal sosyete a, epi aswè a 

yo dwe resevwa rezilta sa yo ak plis egzaktitid epi rapidite,” te deklare Gouvènè Cuomo. “Nan 

kòmansman ane a, mwen te siyen yon lwa kap aplike jounen jodi a pou korije lwa akayik epi amelyore 

rezilta nan nwit eleksyon an. Vote fè pati entegral pwosesis demokratik la, epi mwen ankouraje tout 

Nouyòkè soti pou ale vote jodi a.” 

 

Dapre pwojè lwa Gouvènè a te siyen nan mwa out la, BOE yo pou kounye a pa otorize pou yo itilize PMD 

ki egziste deja yo nan skanè optik machin vòt elektwonik yo pou alafwa stoke ak transfere enfòmasyon 

yon fwa biwo vòt yo fèmen. Lwa a amelyore tou pwosedi piblikasyon paske li pèmèt regwoupman rapò 

yo nan biwo vòt yo ak divès distri eleksyon. 

 

Anvan sa, anpwaye BOE yo te fè dekont alamen pou reyini rapò ki poko ofisyèl, sa ki souvantfwa te bay 

reta ak erè faktyèl nan nwit eleksyon an. Anpwaye nan biwo vòt oblije dekoupe rapò rezilta tabile ki te 

pwodi pou chak distri epi fè dekont kantite total vòt pou chak eleksyon. Apre yo te fin transpòte 

enfòmasyon yo,  yo te rantre yo alamen nan baz done ofisyèl  Associated Press itilize a. 

